
1. Ընթացիկ իրավիճակը և իրավական ակտի ընդունման անհրաժեշտությունը
    2009 թվականից Հայաստանի Հանրապետությունում ներդրվել են Միջազգային առողջապահական (բժշկասանիտարական)  կանոնների (այսուհետ՝ ՄԱ կանոններ) պահանջները, որի ուղղությամբ զգալի աշխատանքներ են կատարվել Առողջապահության նախարարության և մյուս համագործակցող պետական կառավարման մարմինների կողմից: 
      2010 թվականին Առողջապահության նախարարի, Արտակարգ իրավիճակների նախարարի, Գյուղատնտեսության նախարարի, Բնապահպանության նախարարի և Կառավարությանն առընթեր միջուկային անվտանգության կարգավորման պետական կոմիտեի նախագահի կողմից ընդունվել էր «Ազգային համակարգող մարմնում միջազգային կազմակերպություններին, միջկառավարական մարմիններին, առանձին երկրներին, ինչպես նաև միջոլորտային համագործակցության շրջանակներում հաղորդվող տեղեկատվության ռեգիստրը և տեղեկատվության հաղորդման կարգը սահմանելու մասին» համատեղ հրամանը, որը լիազորող նորմի բացակայության պատճառով հետագայում ուժը կորցրած է ճանաչվել:
2024 թվականին ընդունվել է «Հանրային առողջապահության մասին» օրենքը, որի 6-րդ հոդվածի 1-ին մասի 6-րդ կետով Միջազգային առողջապահական (բժշկասանիտարական) կանոնների հարցերով ազգային համակարգող մարմնում միջազգային կազմակերպություններին, միջկառավարական մարմիններին, առանձին երկրներին, ինչպես նաև միջոլորտային համագործակցության շրջանակներում հաղորդվող՝ հանրային առողջապահության ոլորտում միջազգային նշանակության արտակարգ իրավիճակ առաջացնելու ներուժ ունեցող դեպքերի ռեգիստրը և դրանք հաղորդելու կարգը սահմանելու լիազորությունը վերապահվել է Կառավարությանը։
2. Առաջարկվող կարգավորումների նպատակը և բնույթը
      Նախագծով առաջարկվում է սահմանել ՄԱ  կանոնների հարցերով ազգային համակարգող մարմնում միջազգային կազմակերպություններին, այդ թվում` Առողջապահության համաշխարհային կազմակերպությանը, միջկառավարական մարմիններին, առանձին երկրներին, ինչպես նաև միջոլորտային համագործակցության շրջանակներում հաղորդվող՝ հանրային առողջապահության ոլորտում միջազգային նշանակության արտակարգ իրավիճակ առաջացնելու ներուժ ունեցող դեպքերի ռեգիստրը և դրանք հաղորդելու, ռեգիստրի ձևավորման և վարման կարգը:
3. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխության մասին
Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների ավելացում կամ նվազեցում չի սպասվում:   
          4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Առողջապահության նախարարության «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպության աշխատողների կողմից:
5. Ակնկալվող արդյունքը
[bookmark: _GoBack]	Նախագծով սահմանված կարգի կիրառման արդյունքում զգալիորեն կբարձրանա հանրային առողջապահության անվտանգության մակարդակը, կլինի համակարգված տեղեկատվական բազա, որը կարող է օգտագործվել լավագույն փորձի ուսումնասիրման և արձագանքման գործողությունների պլանավորման ժամանակ: 
        6․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը կապված է ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման 1-ին հավելվածի «Առողջապահության նախարարություն» բաժնի 19-րդ կետի 19.1-րդ ենթակետի («Հանրային առողջապահության մասին» ՀՀ օրենքի նախագիծը Վարչապետի աշխատակազմ ներկայացնելը) հետ և բխում է «Հանրային առողջապահության մասին» օրենքի 6-րդ հոդվածի 1-ին մասի 6-րդ կետից, ՀՀ վարչապետի 2024 թվականի հունիսի 17-ի ««Հանրային առողջապահության մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» թիվ 574-Ա որոշման հավելվածի 2-րդ կետից, ինչպես նաև ՄԱ կանոնների ներդրման ուղղությամբ Հայաստանի Հանրապետության միջազգային պարտավորություններից:
Նախագծի ընդունմամբ կապահովվի «Հանրային առողջապահության մասին» Հայաստանի Հանրապետության օրենքի կիրարկումը, ինչպես նաև զգալիորեն կբարձրանա հանրային առողջապահության անվտանգության մակարդակը: Համակարգված տեղեկատվական բազան կօգտագործվի հանրային առողջապահության ոլորտում միջազգային նշանակության արտակարգ իրավիճակների արձանագրման դեպքում բնակչության շրջանում անհրաժեշտ կանխարգելիչ և հակահամաճարակային միջոցառումների կազմակերպման և իրականացման, ինչպես նաև լավագույն փորձի ուսումնասիրման, գործողությունների պլանավորման  ժամանակ:





